ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման վերաբերյալ
1. Անհրաժեշտությունը
Որոշման ընդունման անհրաժեշտությունը պայմանավորված է տրանսպորտային միջոցների պետական գրանցման և հաշվառման ընթացակարգը հնարավորինս պարզեցնելու, թափանցիկ դարձնելու, ինչպես նաև ոլորտում առկա խնդիրներին իրավական լուծում տալու հանգամանքով:

2. Ընթացիկ իրավիճակը և խնդիրները
Որոշման նախագծի 1-ին կետի 1-ին ենթակետի «ա», «բ», «դ», «ե», «զ», «է» պարբերությունների, 2-րդ, 3-րդ և 4-րդ  ենթակետերի մասով: ՀՀ կառավարության 2010 թվականի սեպտեմբերի 9-ի թիվ 1251-Ն որոշման համաձայն տրանսպորտային միջոցի սեփականատիրոջ փոփոխությամբ պայմանավորված` շատ ժամանակ նոր սեփականատերը ստիպված է լինում տրանսպորտային միջոցը հաշվառումից հանելու և հաշվառելու գործողությունները կատարել Ճանապարհային ոստիկանության տարբեր տարածքային հաշվառման-քննական ստորաբաժանումներում: Նշված դեպքում քաղաքացիները կորցնում են զգալի ժամանակ և կրում ավելորդ ծախսեր` կապված մեկ ստորաբաժանումից մեկ այլ ստորաբաժանում տրանսպորտային միջոցը տեղափոխելու համար ժամանակավոր հաշվառման համարանիշի համար պահանջվող պետական տուրքի վճարմամբ: Բացի այդ, տրանսպորտային միջոցի նոր սեփականատերը ստիպված է լինում մինչ տրանսպորտային միջոցի պետական գրանցումը մեկ այլ ստորաբաժանումում գրանցումից և հաշվառումից հանել տրանսպորտային միջոցը (եթե տրանսպորտային միջոցի հաշվառման  և նոր սեփականատիրոջ Ճանապարհային ոստիկանության հաշվառման-քննական ստորաբաժանումների սպասարկման տարածքները տարբեր են), հետագայում ներկայացնել իր անվամբ պետական գրանցման և պետական հաշվառման: Ավելորդ ժամանակի կորուստ է առաջացնում նաև ֆիզիկական անձանց հաշվառման վայրի կամ կազմակերպության գտնվելու վայրի փոփոխության հետ կապված տրանսպորտային միջոցի վերահաշվառումը: Իսկ տրանսպորտային միջոցների հաշվառման, վերահաշվառման և հաշվառումից հանելու դեպքերում կազմակերպվող ընթացակարգի համաձայն բավականին ժամանակ  է պահանջվում տարբեր գործողությունների համար` սկսած հաշվառման գործողությունների կատարման համար դիմում ներկայացնելուց, վերջացրած հաշվառման համարանիշեր և օրեր անց հաշվառման վկայագիր տրամադրելը:

3.Կարգավորման նպատակը և բնույթը:

Որոշման նախագծի 1-ին կետի 1-ին ենթակետի «ա», «բ», «դ», «ե», «զ», «է» պարբերությունների, 2-րդ, 3-րդ և 4-րդ  ենթակետերի մասով: Քանի որ ՀՀ կառավարությունը որդեգրել է «մեկ պատուհան» համակարգին անցնելու քաղաքականությունը, ուստի տրանսպորտային միջոցների հաշվառման գործողությունները արդյունավետ, թափանցիկ, արագ իրականացման և նշված գործընթացը քաղաքացիների համար առանց ավելորդ ծանրաբեռնվածության կազմակերպելու նպատակով նախատեսվում է նշված ընթացակարգի պարզեցում: Նախագծով նախատեսվում է հաշվառման գործողությունները, անկախ տրանսպորտային միջոցի կամ դրա սեփականատիրոջ հաշվառման վայրից, կազմակերպել Ճանապարհային ոստիկանության վարչական մասի և տարածքային հաշվառման-քննական բոլոր ստորաբաժանումներում: Ընդ որում տրանսպորտային միջոցի օտարման դեպքում տրանսպորտային միջոցը նախկին սեփականատիրոջ անվամբ գրանցումից և հաշվառումից հանվում է նոր սեփականատիրոջ սեփականության իրավունքը Օրենքով սահմանված կարգով գրանցելու և հաշվառելու հետ միաժամանակ` նույն հաշվառման ստորաբաժանման կողմից: Նշված փոփոխություններով պայմանավորված նախատեսվում է նոր խմբագրությամբ շարադրել 16-րդ կետի 1-ին ենթակետը և 18-րդ կետը:

Հաշվառման գործողությունները` սկսած քաղաքացու կողմից դիմելուց, վերջացրած հաշվառման համարանիշեր և հաշվառման վկայագիր տրամադրելը, «մեկ հոսքագծով» իրականացնելու նպատակով նախատեսվում է նոր խմբագրությամբ շարադրել որոշման թիվ 2 հավելվածի 12-րդ, 15-րդ և 17-րդ կետերը:

Ոլորտում կազմակերպվող գործընթացները առավել արագ և պարզ իրականացնելու նպատակով նախատեսվում է որոշման թիվ 3-րդ, 4-րդ և 5-րդ հավելվածների 1-ին ենթակետերը ճանաչել ուժը կորցրած. տրասնպորտային միջոցների հաշվառման, հաշվառումից հանելու և վերահաշվառման ժամանակ դիմումներ չեն պահանջվելու:

Որոշման նախագծի 1-ին կետի 3-րդ և 4-րդ ենթակետերի «բ» պարբերություններով նախատեսվում է տրանսպորտային միջոցի սեփականության իրավունքի պետական գրանցման, ինչպես նաև միաժամանակ տրանսպորտային միջոցի սեփականության իրավունքի պետական գրանցում և պետական հաշվառում համար պարտադիր ներկայացվող փաստաթղթերի ցանկից կազմակերպությունների դեպքում  հանել դրանց պետական գրանցման վկայականը և պատճենները ներկայացնելուն վերաբերող դրույթները:

Ընթացակարգը պարզեցնելու այլ բնույթի փոփոխություններ: Որոշման նախագծով նախատեսվում է տրանսպորտային միջոցի հաշվառման գործողությունների ժամանակ շարժիչի համարի ստուգմանը, ինչպես նաև տրանսպորտային միջոցի սեփականության իրավունքի պետական գրանցման վկայականում, «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցի հաշվառման վկայագրում շարժիչի համարի նախատեսմանը վերաբերող դրույթները հանել: Միաժամանակ որոշման նախագծի 2-րդ կետով նախատեսվում է տրանսպորտային միջոցների հաշվառման ժամանակ հաշվառման վկայագրի շարժիչի համար նախատեսված դաշտը թողնել չլրացված:
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:

5. Ակնկալվող արդյունքը
Որոշման նախագծի ընդունմամբ կպարզեցվի տրանսպորտային միջոցի պետական գրանցման և հաշվառման կարգը, ոլորտը կդարձվի առավել թափանցիկ, առավելագույնս կապահովվի քաղաքացիների իրավունքները և օրինական շահերը:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
